
 

 

20. marts 2015 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut apeq-

qutit imaattut saqqummiuppakka: 

 

1. Nunatsinni aalisartutut piniartutullu inuussutissarsiuteqartuarsimasut assigiinngit-

sunik pissuteqartumik pisamikkut kinguariarsimasut aalisaartuuinnarsinnaanerannik 

pinartuuinnarsinnaanerinilluunniit nalilersorneqartalernissaannik siunniussaq 

Naalakkersuisut pissusissamisoortutut isigaat? 

2. Saarullinniarnermi pisarisuukkat qalerallit aalisartunut qaleralinniarnissamut 

akuersissuteqanngitsunit tunineqaqqusaannginnerat iluarsiniarlugu Naalakkersuisut 

iliuuseqassamaarpat? 

(Inatsisartunut ilaasortaq Nikolaj Jeremiassen, Siumut) 

 

Tunngavilersuut 

Massakkut piniarnermut allagartaq pigiinnassagaanni immikkut akuerineqarnissamik immer-

sueqqaarluni aatsaat qulakkeerneqarsinnaavoq, akuerineqanngikkaannili annaaginnarneqar-

sinnaalluni, pineqartumut annertuumik nanertuutaasussaq akuerineqarsinnaanngilluinnartoq. 

 

Nunatsinni aningaasanik pisariaqartsitsinitsinni tulluanngitsutut isigaara pisarisuukkat, assersuuti-

galugu qalerallit tunineqarsinnaannginnerat, taamaattuminguna paaserusukkiga pisarisuukkat qanoq 

iliuuseqarnikkut tunineqarsinnaanngornissaat ajornarunnaarsinneqarsinnaanersoq.  

 

Aalisarfiusuni killilersuiffiunngitsuni pisatik tunisinnaanngilaat naak tamatta aningaasaq 

ingerlatsinermi inuuniarnikkullu pisariaqartilluinnaraluaripput. 

 

Apeqqutima ullut suliffiusut qulit iluanni akineqareersimanissaa kissaatingaara. 

 


